
Kunsill Lokali Kalkara

L-istqarrija tal-missjoni ta’ 1-Kunsill Lokali Kalkara

Biex ihares Il-interessi tar-Residenti kollha tal-Kunsill
Lokali u fl-istess hin jizgura livell gholi ta’ efficjenza u
serjeta fir-responsabbiltaijiet kollha li ghandu I-Kunsill
Lokali. L-ghanijiet huma: Li jippromwovi, javvanza,

Jservi u jaghti appogg fl-aspetti kollha lir-resident.



II-Kunsill Lokali huwa kompost minn dawn il-membri:

Sindku - 1s-Sinjura Speranza Chircop

Vici Sindku - Is-Sur Christopher Bruno

Kunsilliera - 1s-Sinjura Maria Sultana
Kunsillier - Is-Sur Paul Bongailas
Kunsillier - Is-Sur Vincent Bongailas

Segretarju Ezekuttiv - Is-Sinjorina Elaine Caruana

[s-Sindku huwa r-rapprezentant tal-Kunsill ghall-finijiet kollha taht 1-att tal-
Kunsilli Lokali u ghandu jippresjedi 1-lagghat kollha tal-Kunsill u jissorvelja 1-
funzjonijiet kollha tal-Kunsill. Is-Sindku jkun responsabbli sabiex jitwettqu I-
ghanijiet u d-disposizzjonijiet tal-istess Att u s-Sindki ghandhom jikkoperaw

bejniethom ghall-gid tal-lokalitajiet li huma jirraprezentaw.

Ir-rapprezentanza legali u guridika tal-Kunsill tkun vestita fis-Sindku flimkien

mas-Segretarju Ezekuttiv li jistghu jharrku u jkunu mharrka f'isem il-Kunsill.



Kull Kunsillier qgie assenjat fgasam specifiku li huwa ghandu jsegwi u

jirraporta dwaru fil-Kunsill Lokali. Kull Kunsillier jista' wkoll jifforma

kumitat jew sotto kumitat li huwa ghandu jippresjedi sabiex jahdem fdak

il-qasam.

[s-Sindku, is-Sinjura Speranza Chircop responsabbli mir-Relazzjonijiet
Pubbli¢i (pubblikazzjonijiet), Progetti Infrastrutturali, Infrastruttura, (tiswija,
tindif, bankini, zoni urbani, rurali u gonna pubbli¢i, bajjiet, dwal tat-toroq,
trasport, Gemellagg, berga (Kura primarja), Seminars u laqghat, Kuncerti
Muzikali, Implimentazzjoni tas-Sustainable Development Action Plan. Kuntatt
ma’ SmartCity u l-Pulizija.

Responsabbli mill-Anzjani billi torganizza attivitajiet socjali ghall-anzjani u I-
familja u torganizza laqghat ta’ interess generali ghall-Anzjani. Torganizza -
attivitajiet socjali ghall-Anzjani fl-okkazjoni ta’ Jum il-Kalkara u fil-Karnival.

Responsabbli mill-Persuni b’Dizabilita’- tinzamm lista aggornata ta’ dawk il-
persuni b’dizabilita’ fil-lokal. Jinzamm kuntatt mal-ghaqdiet li jghinu l-persuni
bi bzonnijiet specjali fosthom Dar il-Wens, sabiex it-talbiet taghhom jaslu
ghand il-Kunsill. Responsabbli minn korsijiet tad-Drama u Korsijiet tal-
Artiggjanat ghall-Adulti kif ukoll dawk tas-sezzjonijiet tal-Aerobika u Zumba.

[1-Vi¢i Sindku is-Sur Christopher Bruno huwa responsabbli miz-Zghazagh.
Jorganizza diskussjonijiet edukattivi u soc¢jali ghaz-Zghazagh, jorganizza

attivitajiet ghaz-Zghazagh, jippartecipa fattivitajiet lokali, regjonali u
nazzjonali ghaz-Zghazagh. Jiehu hsieb jorganizza programmi ta’ skambiji taz-
Zghazagh. Jiehu hsieb 1-Ghaqdiet tal-Baned. Huwa jrid jorganizza Attivitajiet
Kulturali bil-partecipazzjoni tar-residenti, jifforma kalendarju ta’ attivitajiet
kulturali ghal matul is-sena u jippromwovi t-talent lokali.



[1-Kunsilliera s-Sinjura Maria Sultana hija responsabbli mill-Edukazzjoni billi
tirraprezenta I-Kunsill Lokali bhala President tal-Kunsill Skolastiku u Zzomm
l-ahjar relazzjoni mal-Kap tal-iskola Primarja tal-Kalkara. Torganizza attivita’
kongunta bis-sehem tat-tfal ta’ l-iskola Primarja tal-Kalkara ghal Jum il-
Kalkara. Izzomm kuntatt ma’ kull skola fejn hemm tfal residenti fil-Kalkara.
Torganizza attivita’ fil-Karnival bis-sehem tat-tfal ta’ l-iskola Primarja.
Torganizza hargiet edukattivi u kulturali ghat-tfal ta’ l-iskola Primarja.
Taghmel arrangamenti sabiex it-tfal tal-iskola Primarja jiltaqghu fl-laggha ta’
diskussjoni dwar il-hidma tal-Kunsill mas-Sindku u 1-Kunsill kollu. Torganizza
flimkien mal-Kap tal-iskola dawk il-lagghat necessarji u li huma ta’ nteress
ghal dawk it-tfal bil-bzonn t'ghajnuna partikolari, minhabba problemi li
jistghu ifixklulhom il-hajja edukattiva taghhom. Torganizza Korsijiet fit-
taghlim tal-lingwa Maltija, Ingliza, lingwi ohrajn u First Aid ghall-kulhadd.
Torganizza Kkorsijiet tad-drama ghat-tfal tal-livell ta’ skejjel primarji.
Torganizza l-blood mobile unit matul is-sena.

[I-Kunsillier s-Sur Paul Bongailas huwa responsabbli mill-Korsijiet ta’ I-
Informatika u Internet Centre bil-ghan li ssir ricerka dwar studju jew
materjal ta’ interess. Huwa responsabbli wkoll mill-Librerija Pubblika
ghalhekk irid jiehu hsieb il-htigijiet tal-librerija, jara li din tinfetah b’'mod
regolari u jiehu dawk l-inizjattivi necessarji sabiex izjed tfal u zghazagh
jaghmlu uzu mill-Librerija Pubblika. Jiehu hsieb Inventarju tal-Patrimonju
fil-Kalkara kif ukoll harsien ghall-Wirt Storiku fil-lokal.

[I-Kunsillier is-Sur Vincent Bongailas huwa responsabbli mill-Ghagdiet
Sportivi. Jitwaqqaf sotto kumitat li tieghu il-Kunsillier ikun i¢-Chairperson u
jkun iffurmat minn membru ghal kull ghaqda sportiva. Il-minuti tal-laggha
jigu mghoddija lis-Segretarju Ezekuttiv u jigu pprezentati fis-seduta tal-Kunsill
ghad-diskussjoni. Jorganizza attivitajiet sportivi bejn I-ghaqdiet lokali u anke
fuq livell nazzjonali. Jhejji pjan ghall-attivita sportiva fgurnata iddedikata
ghal Jum il-Kalkara. Responsabbli ukoll tad-Drittijiet tal-Annimali.



Dahla

Permezz ta’ dan ir-rapport amministrattiv il-Kunsill gieghed jipprezenta

rendikont tal-hidma ghas-sena 2016.

F’din is-sena, 1-Kunsill kompla fuq dak li gie miksub mill-Kunsill fis-snin
precedenti, filwaqt li kompla jaghmel hiltu biex filwaqt li jsebbah il-lokal, jaqdi

lir-residenti bl-ahjar mod possibli.

Introduzzjoni mis-Sindku

[I-Hidma shiha tal-Kunsill, din is-sena kienet tkomplija mas-snin li ghaddew,
dejjem jara kif se ttejjeb l-affarijiet u jkun ta’ servizz u ghajnuna lil dawk
kollha li jkollhom bzonn, fejn huwa possibli li 1-Kunsill baqa jibbaza 1-hidma
tieghu, fuq l-aktar affarijiet li jistghu jolqtu u jkun ta’ htiega ghal komunita
specjalment fl-edukazzjoni, sahha, fil-qasam soc¢jali, kultura, tisbieh tal-lokal u
manutenzjoni ta’ infrastruttura u l-indafa.

Kull haga li hemm bzonn isir f dawn is-setturi kollha li ghadni kif semmejt biex
jigu organizzati jew isir xoghol li hemm bzonn. I1-Kunsill dejjem hadem biex
iservi lir-residenti ghal ambjent u dehra ahjar. Barra dawn ix-xoghlijiet kollha
li huwa obligat li nwettqu, il-Kunsill qed jahdem fuq progetti ferm akbar, billi
qwd ihejji diskussjonijiet formali ma Entitajiet Governattivi, li minghajr 1-
ghajnuna taghhom zgur li progetti dagshekk kbar ma jistghux isiru. Dawn
jinkludu: ir-Rigenarazzjoni tax-Xatt kollu, kif ukoll tac-Centru Civiku, fil-lokal
ghal benefi¢¢ju tar-residenti Kalkarizi. Pero’ tant dawn il-progetti jinvolvu
spejjez kbar li jekk ma jkunx hemm fondi mill-Unjoni Ewropeja u ghajnuna
mill-Gvern Centrali. II-Kunsill gatt mhu se jkun f'pozizzjoni li jesegwixxi dawn
il-progetti kbar ta’ necessita ghalina ir-residenti.



Ndafa fil-Lokal

[1-Kunsill hadem hafna f’kull gasam, b’'mod spe¢jali fiz-zamma ta’ ndafa fil-
lokal. Matul is-sena 2016 il-Kunsill ged ikompli jinvesti fis-servizz tal-knis li
qieghed jiswa lill-Kunsill ammont sostanzjali ta’ fond.i.

Kemm il-Kunsill kif ukoll ir-resident jinsab kuntent bl-istess servizz u dan
jirrizulta minn tnaqqis ta’ Imenti fost ir-residenti. Huma ftit li xejn fejn ir-
residenti icemplu 1-Uffi¢cju tal-Kunsill biex jilmentaw fuq dan is-servizz.

L-istess jista jinghad ghas-servizz tal-gbir ta’ Skart. II-Kunsill hass il-htiega li
jzomm dan is-servizz mit-Tnejn sas-Sibt sabiex ir-resident ikun aktar moqdi.
L-istess jista jinghad ghall-gbir ta’ skart goff, li I-Kunsill qieghed jaghti dan is-
servizz lir-residenti darbtejn fil-gimgha. I1-Kunsill se jibqa joffri dan is-servizz
b’xejn lir-residenti kollha u jifhem li biex il-lokal jibga nadif u ordnat dawn I-
ispejjez huma necessarji.

Ta’ min jinnota ukoll li specjalment fix-xhur tas-sajf, il-Kunsill jghamel uzu
minn ‘Beach Cleaner’ li jnaddaf il-bajja tant sabiha ta’ Rnella, minn varjeta ta’
materjal.

[1-‘Beach Cleaner’ inaddaf il-bajja kuljum kmieni filghodu ghall gid kemm tar-
residenti kif ukoll tan-nies li jiffrekwentaw din il-bajja.



Infrastruttura

[I-Kunsill jahdem b’'mod kontinwu fil-qasam tal-infrastruttura, jaghmel uzu
mill-haddiema tar-‘Resource Support and Services Limited’ kif ukoll minn
haddiema tal-Gvern assenjati mal-Kunsill tal-Kalkara.

Ix-xoghol ta’ dawn il-haddiema hu wiehed impenjattiv immens u jaghmlu
dawk in-necessitajiet li jingalghu kuljum bhala xoghol ta’ hadid, bollards,
irrangar ta’ sinjali tat-traffiku, culverts, etc.

Haddiema ohra li jiehdu hsieb jirrangaw ¢nut u ‘Central Strips’, xoghol ta’
gebel u zebgha.

[I-haddiema kollha huma ‘nvoluti u responsabli fejn jidhol indafa u
manutenzjoni ta’ Pjazezz, tisqija ta’ xitel u dak kollu li jkun hemm bzonn ta’
kuljum

Dan ix-xoghol kollu jsir ghall-gid u s-sodisfazzjon tar-resident kif ukoll ghall-
dawk in-nies ta’ barra I-lokal li jiffrekwentaw dan il-lokal b’'mod specjali fix-
xhur tas-Sajf.

Twahhlu ukoll fanali godda fit-toroq biex isebbhu aktar l1-ambjent tal-madwar,
bhal per ezempju fi Triq il-Missjoni Taljana biex b’hekk ikun hemm ambjent
aktar sabih u sikur finhawi differenti

[I-Ministeru tat-Transport u Infrastruttura 1-Onor Joe Mizzi qieghed jghin
hafna lill-Kunsill Lokali b’hidma professjonali immens fejn jidhlu passaggi,
sinjali tat-traffiku, ‘Central Strips’ u hafna ohrajn. Ukoll l-istess Ministru
qieghed jippjana aktar xoghol gewwa il-lokalita taghna.

Minn hawn hekk nirringrazzjaw lill-Ministru Joe Mizzi tas-sapport kontinwu li
gieghed itina.



Ta’ minn ifakkar illi il-laggha ta’ kull xahar tal-Kunsill qed tigi trasmessa ‘live’
fejn wiehed jista jidhol ‘online’ u jsegwi id-diskussjonijiet ‘live’ ta’ xi jkun
gieghed ghaddej

Attivitajiet / Korsijiet Ohra

Jaghmel zjarat lill-anzjani taghna li huma rikoverati, gewwa djar tal-Anzjani u
Sptarijiet

Jorganizza korsijiet bhal Kompjuters, Aerobika, ‘Health and Herbalism’,
Lagghat ta’ informazzjoni,

Zjarat Kulturali f'pajjizna

Attivitajiet Sportivi

Attivita tal-Haloween

Attivita' imtella fisem Puttinu Cares

Tberik ta’ I-Annimali

Gew organizzati serata ghall-Anzjani u I-Familja fiz-zmien il-Milied.

Saru Kuncerti ta’ Jum il-Kalkara mill-Kunsill bil-kolaborazzjoni tal-Kazini tal-
Baned,

Kuncert Klassiku iehor jittella’ ghaz-zmien tal-Milied bil-koperazzjoni tal-
Kapillan gewwa 1-Knisja bis-sehem tal-Kor tal-Parrocca.



Librerija Pubblika

[I-Kunsill Lokali gieghed jinvesti hafna fil-Librerija Pubblika. Din tinfetah
kuljum mit-Tnejn sal-Gimgha, filghodu mill-10:00am sa 12:00pm u filghaxija
mil-5:00pm sa 7:00pm. Is-Sibt tinfetah ukoll mill-10:00am sa 12:00pm.
Filghaxija 1-Librerija tinfetah minn Librar li huwa registrat mal-Librerija tal-
Furjana u filghodu tinfetah minn persuna li hija mal-kumpanija tal-IPSL u hija
sekondata mal-Kunsill. Ir-resident jaghmel uzu hafna minn din il-librerija.
Filfatt fis-sena 2015 hrigna madwar 3,601 ktieb. Fis-sena 2016 fl-ewwel sitt
xhur tas-sena jigifieri minn Jannar sa Gunju hrigna madwar 1,703 ktieb. Il-
Librerija taghna hija wahda mill-libreriji li fiha ssib kwazi l-kotba kollha
godda. Kull sena jinghataw lilna madwar €1,200 biex bihom nixtru l-kotba
godda ghal-librerija. Matul il-granet tas-sajf ikollna ukoll studenti fejn jigu u
jaghmlu esperjenza maghna.

Fil-librerija ahna norgannizzaw ukoll Tahdidiet Edukattivi kull sena fix-xhur
ta’ April u Mejju u fix-xhur ta’ Ottubru u Novembru. L-attendenza dejjem tkun
wahda tajba. In-nies ghogbuhom hafna dawn it-tahdidiet u jitolbuhom huma
stess li jergghu jsiru. Kif qalu huma b’dawn it-tahdidiet dejjem jitghallmu xi
haga gdida. Norganizzaw ukoll ‘Story Telling’ ghat-tfal iz-zghar. Matul il-
granet tal-Gimgha Mqgaddsa norgannizzaw ukoll tlett ijiem ta’ diskussjoni
soc¢jali u spiritwali minn persuna religjuza. Ghal din id-diskussjoni naghmlu
uzu ukoll mill-kotba religjuzi li ghandna fil-librerija. Fix-xahar ta’ Dicembru
jkollna ‘Jum il-Libreriji’. Ghal din l-okkazjoni ahna norganizzaw gurnata
mimlija attivitajiet, kemm ghat-tfal kif ukoll ghar-residenti

L-investiment f'din il-librerija isir ukoll fil-propjeta’ taghha. Il-kera tal-librerija
hija wahda privata u 1-Kunsill jaghti ammont sostanzjali mill-Budget tal-
amministrazzjoni.



Berga tal-Gvern u s-servizz tat-tabib bla hlas mill-Kunsill

Bhala servizz tal-Kura Primarja ahna ghandna dik li nsejhula 1-Berga tal-
Gvern. Il-hinijiet ta’ dan is-servizz huwa it-Tlieta mill-10:30am sa 12:45pm u
il-Hamis mill-10:00am sal-11:15am. Fis-sena 2015 ghamlu uzu mill-Berga
madwar 1,515 persuna u fl-ewwel sitt xhur ta’ din is-sena 755 persuna. Ma
dan is-servizz il-Kunsill joffri ukoll servizzi ohra b’xejn ghar-residenti u li
huma mbhallsin mill-Kunsill. Kull nhar ta’ Erbgha jkollna servizz ta’ ‘Nurse’
mid-9:00am sa 10:00am fejn din taghmel I-‘HGT’ lir-residenti. Ti¢¢ekkjalom
ukoll il-pressjoni, kif ukoll tqassmilom kif ghandom jiehdu l-medicina ta’
kuljum. Taghmel ukoll xi ‘dressing’ lil persuni li jkollom bzonn (flok imorru ¢-
Centru tas-sahha ta’ Bormla). Taghti ukoll injezzjonijiet bl-ordni tat-tabib.
Qedghin nippjanaw biex fil-futur qarib l-istess ‘Nurse’ tibda zzur lil-anzjani
taghna li ma jistghux johorgu, fid-djar taghhom.

Ghandna ukoll is-servizz tal-Podologista moghti lilna mill-Kura Primarja. Is-
servizz tal-Podoligista jinghata darba fix-xahar mit-8:30am sal-12:00pm,
imma peress li d-domanda kienet kbira hafna mir-residenti kien hemm gbil li
s-servizz jinghata darbtejn fxahar f'certi cirkostanzi. Is-servizz tal-Podologista
intlaga’ tajjeb hafna mir-residenti u ged ikollna aktar nies li ged jaghmlu uzu
minn dan is-servizz. B’hekk lir-residenti taghna, specjalment lill-anzjani
taghna. Ghal dan is-servizz, imma ahna bhala Kunsill, ged nipprovdulhom mic-
Centru Komunitarju taghna tal-Kalkara. Filfatt fis-sena 2015 il-Podologista rat
madwar 605 persuna u fl-ewwel sitt xhur tas-sena rat madwar 317.

Servizz iehor gdid li bdejna huwa rigward lis-Skema tal-Vowc¢er ta’ min ibghati
mill-kundizzjoni tas-‘Coeliac’ (Gluten free). Il-Vowcers kollha jinghataw mic-
Centru Komunitarju taghna.

Fix-xahar ta’ Ottubru mi¢-Centru Komunitarju taghna madwar 300 persuna
jinghataw l-injezzjoni ta’ lI-influwenza.

Ghandna l-unur nghidu li ahna bhala Kunsill Lokali b’dawn is-servizzi kollha,
kif ukoll I-uzu tal-Librerija naraw madwar 5,000 ruh fis-sena. Qed nippjanaw
aktar servizzi ghas-snin li gejjin, biex ir-residenti taghna jkunu mghoqdija
aktar mill-komunita’.



Progetti Prospettivi mill-Kunsill Lokali Kalkara

Is-Sindku flimkien mal-Kunsilliera qablu mat-thejjija tar-Rapport ghall-
izvilupp sostenibli tal-lokalita’ tal-Kalkara. Huma ser ikunu geghdin jahdmu
sabiex iwettqu dak propost f'dan ir-rapport.

[1-Kunsill ser ikompli jahdem ghat-tisbieh u ghaz-zieda fil-postijiet ghar-
rikreazzjoni tat-tfal kif ukoll ghall-adulti matul iz-Zmien li gej. Dan bil-
koperazzjoni shiha tal-Ministeru tat-Trasport u Infrastruttura permezz ta’
progetti bhall-Latrina Pubblika fil-Bajja ta Rinella u tisbieh tal-istess bajja

Ghas-sena 2017 il-Kunsill ser ikun gieghed jahdem ghal aktar tisbieh fit-toroq
bhal trangar tal- funtana fix-Xatt tal-Kalkara wara li jingib permess formali mil
Gvern Centrali (ghaddejjin id-diskussjonijiet), kif ukoll ser ikun qed jizdiedu I-
arbli tad- dawl fl-inhawi li hawn imdallma fil-lokal sfortunatament.

Grazzi kbira tmur ghal Ministru Joe Mizzi fejn taghna l-ghajnuna u bena
mahzen lill- Kunsill Lokali Kalkara biex b’hekk il-haddiema ikunu jistghu
jahdmu ahjar. B’dan il-mahzen ukoll ser tkun gieghda titnaqqas l-ghodda minn
gewwa l-Ufficini tal-Kunsill biex b’hekk inkunu nistghu ninvestu ghal tisbieh
ta’ l-istess Ufficcju.

Is-sena 2017 ser tkun wahda mimlija bi progetti amalgamata flimkien
ikkordinati mill-Kunsill flimkien mal-Ministeru ta’ l-Infrastruttura kif ukoll
mar-Regjun.

Progetti imsemmija jinkludu tisbih ta’ Gnien is-Salvatur, ix-Xewkija il-bandli,
tibdil tal-funtana, Zona pedonali kif ukoll il-‘promenade’ li jikonessa dawn is-
siti flimkien.

Dan il-progett ser ikun gieghed isir biex b’hekk il-lokalita’ tal-Kalkara flimkien
ma progetti ohra kapitali bhal Bighi kif ukoll ‘Smart City’ tkun wahda ta’
importanza gewwa Malta mhux bhas snin ta’ qabel.



Ukoll bi pjacir ninfurmawkhom waqt diskussjoni informali ma’ Dr.Jeffrey
Pullicino Orlando Chairman ta’ MCST urejna ix-xewqa illi mal-progett kapitali
li sar rigward it-trangar ta’ Bighi hemmx possibilta illi titwahhal ‘ATM’ ghal
beneficcju tar-residenti tal-lokal.

L-‘ATM’ giet ikkonfermata minn naha tac¢-chairman illi fi Zzmien li gej ser ikunu
geghdin igibu fondi ghal din l-inizjattiva tal-Kunsill biex b’hekk ghal ewwel
darba ukoll ikollna servizz ta’ ‘ATM’ gewwa il-lokal taghna.

Min hawnhekk nixtiequ nirringrazzjaw lil Dr. Jeffrey Pullicino Orlando ta' I-
ghajnuna kbira li gieghed jghati lill-komunita' tal-Kalkara.

Grazzi mill-qalb.



